
08.00.04 – Qishloq xo‘jaligi iqtisodiyoti

08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Maqolada respublikamizda ekoturizmni rivojlantirishda geoparklarni tashkil etish va ulardan foydalanish 
istiqbollari, shuningdek O‘zbekistonda faoliyat yuritayotgan alohida muhofaza qilinadigan tabiiy hududlar hamda 
loyihalashtirilayotgan geoparklarda, jumladan tabiiy hududlarni boshqarishda raqamlashtirish texnologiyalari tizimlaridan 
foydalanish yo‘llari keltirilgan.

Kalit so‘zlar: ekoturizm, tabiiy resurslar, geoparklar, geoaxborot tizimlari, madaniy meros, turistik infratuzilma, tabiiy 
hududlar.
Abstract. The article discusses the prospects for the creation and use of geoparks in the development of ecotourism in 
our republic, as well as ways to use digitalization technology systems in the management of specially protected natural 
areas and planned geoparks, including natural areas.

Keywords: ecotourism, natural resources, geoparks, geographic information systems, cultural heritage, tourism 
infrastructure, natural areas.
Аннотация. В статье рассматриваются перспективы создания и использования геопарков в развитии экотуризма 
в нашей республике, а также пути использования систем технологий цифровизации в управлении особо 
охраняемыми природными территориями и планируемыми геопарками, в том числе природными территориями.

Ключевые слова: экотуризм, природные ресурсы, геопарки, геоинформационные системы, культурное наследие, 
туристическая инфраструктура, природные территории.

K I R I S H
Mamlakatimizda turizm sohasini rivojlantirish borasida Hukumatimiz tomonidan qabul qilinayotgan 

farmon va qarorlar mamlakatimizda turizm sohasi, xususan turizmning alohida yo‘nalishlaridan biri bo‘lgan 
ekoturizmning yangi bosqichda rivojlanishida mustahkam poydevor bo‘ldi. Xususan, ekoturizmning yangi 
yo‘nalishi bo‘lgan geoturizmni rivojlantirish orqali mamlakatimizga tashrif buyuruvchi turistlar oqimini oshirish 
imkoniyati mavjud. Geoturizmning tarkibiy qismi bo‘lgan geoparklar mintaqaning geologik merosining bugungi 
kunda tarix va jamiyatdagi ahamiyati haqida xabardorlikni oshirish orqali mahalliy aholiga o‘z mintaqasi bilan 
faxrlanish tuyg‘usini beradi va ularning hudud bilan identifikatsiyasini kuchaytiradi. Joylarda innovatsion 
korxonalar, yangi ish o‘rinlari va yuqori malakali kadrlar tayyorlash kurslari tashkil etilishi rag‘batlantirilmoqda, 
chunki geoturizm orqali yangi daromad manbalari yaratilmoqda, ayni paytda hududning geologik resurslari 
muhofaza qilinmoqda.

O‘zbekistonda ekoturizmni rivojlantirish uchun noyob tabiat, o‘simlik va hayvon turlarining yo‘qolib 
borayotgan noyob turlari, petrogliflar, tabiat yodgorliklari va nodir geologik obyektlar mavjud. Shunga qaramay, 
respublikada turistlarni tabiiy obyektlarga jalb qilish uchun infratuzilma еtarli darajada rivojlanmagan.

M A V Z U G A  O I D  A D A B I Y O T L A R  S H A R H I
Ekoturizmni rivojlantirish va hududlarda geoparklarni tashkil qilish muammolari hamda tahlili A. Volkov, 

I.N. Buturov, E.I. Bogdanov, K.X. Abduraxmonov, M.R. Boltaboyev, I.S. Tuxliyev, M.K. Pardaev kabi xorijiy va 
mahalliy olimlarning ishlarida tadqiq qilingan.

T A D Q I Q O T  M E T O D O L O G I YA S I
Tadqiqot ishi davomida kuzatish, qiyoslash, tizimli tahlil, ekspert baholash kabi usullardan foydalanildi.

T A H L I L  V A  N A T I J A L A R
Respublikaning ayrim muhofaza qilinadigan tabiiy hududlari turistlarni qabul qilish uchun eng uyushtirilgan 

va munosib joylar hisoblanadi. Mamlakatimizda belgilangan maydon va chegaralar, turistlar tashrif buyurishi 
uchun ajratilgan uchastkalar, keluvchilar bilan ishlash tajribasi mavjud, ayrimlarida esa – belgilangan yo‘nalishlar 
hamda ushbu hudud va uning xususiyatlari bo‘yicha muayyan bilimlarga ega bo‘lgan xodimlar bor.

1-jadval. Geopark va alohida muhofaza qilinadigan tabiiy hududlarning taqqoslama tahlili

Taqqoslanadigan 
belgilar Geopark

Aloxida muhofaza qilinadigan tabiiy hududlar

Milliy park Qo‘riqxona Zakaznik

Huquqiy shakliga ko‘ra
Ixtiyoriy birlashish 
(huquqiy shakli 
mavjud emas)

Yuridik shaxs Yuridik shaxs Yuridik shaxs

Tashkilotning mulk 
shakliga ko‘ra

Xususiy va davlat 
mulki Davlat mulki Xususiy va davlat 

mulki
Xususiy va davlat 
mulki

Tashkil etilish tartibiga 
ko‘ra Ixtiyoriy birlashish Hukumat qarori 

asosida
Hukumat qarori 
asosida

Hukumat qarori 
asosida

Xo‘jalik faoliyatini yuritish Amalga oshiriladi Qisman amalga 
oshiriladi Amalga oshirilmaydi Amalga oshirilmaydi

Rekreatsion faoliyat 
yuritish Amalga oshiriladi Qisman amalga 

oshiriladi Amalga oshirilmaydi Amalga oshirilmaydi

Asosiy funksiyalari

Ilmiy, ta’li miy, 
hududning iqtisodiy 
o‘sishini ta’minlash, 
tabiatni muhofaza 
qilish.

Ilmiy, ta’limiy, tabiatni 
muhofaza qilish

Ilmiy, ta’limiy, 
tabiatni muhofaza 
qilish

Ilmiy, ta’limiy tabiatni 
muhofaza qilish,

Tog‘li hududlarda geoparklarni tashkil qilish ushbu hududlarda geologik va geologik bo‘lmagan tabiiy 
yodgorliklarning ahamiyatlilik darajasini baholashdan boshlanadi (1-jadval). Barcha ma’lumotlarni ularning 
geologik, madaniy, hududning tabiiy yodgorliklari nuqtayi nazaridan aholining ilmiy doiradagi qatlamlari, 
shuningdek, turistlar ham foydalanishi mumkin bo‘lgan yagona ma’lumotlar bazasiga kiritish mumkin. Keyingi 
bosqichda geoparklar faoliyatini ularning kelgusida erishishi ko‘zda tutilgan maqsadidan kelib chiqqan holda 
rejalashtirish amalga oshiriladi.

O‘zbekistonda faoliyat yuritayotgan alohida muhofaza qilinadigan tabiiy hududlar va loyihalashtirilayotgan 
geoparklarni, jumladan tabiiy hududlarni boshqarishda raqamlashtirish texnologiyasini muvaffaqiyatli joriy qilish 
uchun dunyo amaliyotida keng qo‘llanilayotgan geoaxborot tizimlaridan foydalanish taklif qilinadi. Geoaxborot 
tizimlari (GAT) hududiy-muvofiqlashtirilgan ma’lumotlarni to‘plash, saqlash, qayta ishlash va tarqatishga 
asoslangan tizim hisoblanadi. Keng tarmoqli geoaxborot tizimlarini shakllantirish boy madaniy-tarixiy boyliklar 
va noyob tabiiy salohiyatga ega O‘zbekiston va uning hududlari uchun raqamlashtirishning amaliy masalalarini 
hal qilish davr talabi hisoblanadi. Bugungi kunda O‘zbekistonning asosan bioxilma-xilligini saqlab qolish va shu 
yo‘nalishda tashkil qilingan ko‘pgina qo‘riqxonalar, zakazniklar va milliy parklarida boshqaruv samaradorligini 
oshirish maqsadida geoaxborot tizimlaridan samarali foydalanish tavsiya qilinadi.

Ma’lumki, yurtimiz tabiati boy va xilma-xildir. Masalan, Quyi Amudaryo davlat biosfera rezervati hamda 
“Jayron” ekomarkazi, qo‘riqxona, milliy bog‘, buyurtmaxonalarda jayron, qulon, Prejevalskiy otlari, Buxoro 
tog‘ qo‘yi kabi jonivorlar bilan birga, o‘simliklarning minglab noyob turlari parvarishlanmoqda. Aytish joizki, 
mamlakatimizda istiqlol yillarida tabiatni asrash, uning boyliklaridan oqilona foydalanish, shuningdek, 
qo‘riqxonalar faoliyatini rivojlantirish masalalariga alohida e’tibor qaratilmoqda. Chunki biosfera rezervatlari 
nafaqat ular joylashgan hududlarning gullab-yashnashini ta’minlaydi, balki jamiyat ehtiyojlarini qondirishga 
ham xizmat qiladi.

X U L O S A  V A  T A K L I F L A R
O‘zbekiston hududida bu kabi geologik obyektlar va kelgusida loyihalashtirilayotgan turistik obyektlar 

hamda tabiiy yodgorliklarning еtarli darajada o‘rganilganligi va ularning ommabopligini ta’minlash mazkur 
hududlarda ekoturizm samaradorligini oshirishda yangi yo‘nalish bo‘lgan geoparklarni rivojlantirishda muhim 
rol o‘ynaydi. Tadqiqot natijasida alohida muhofaza qilinadigan hududlarni geoparkka aylantirib, geoturizmni 

rivojlantirib bo‘lmasligi va hozirda geoturizm va uning obyekti bo‘lgan geoparklar to‘g‘risidagi ma’lumotlar bazasi 
shakllanmaganligi aniqlandi. Buning uchun geoturizm va geoparklarni ilmiy nuqtayi nazardan asoslash va 
tegishli mutaxassislarni tayyorlash amaliyotini yo‘lga qo‘yish maqsadga muvofiq bo‘ladi. Shu tufayli O‘zbekiston 
Respublikasi Vazirlar Mahkamasining qarori asosidagi 2019-2028-yillar davrida O‘zbekiston Respublikasida 
biologik xilma-xillikni saqlash strategiyasini amalga oshirish maqsadida, O‘zbekistonda faoliyat yuritayotgan 
alohida muhofaza qilinadigan tabiiy hududlar va loyihalashtirilayotgan geoparklarni, jumladan tabiiy hududlarni 
boshqarishda raqamlashtirish texnologiyasini muvaffaqiyatli joriy qilish uchun geoaxborot tizimi modelini ishlab 
chiqish taklif qilinadi.

Geoparklarni tashkil qilishda har qanday alohida muhofaza qilinadigan tabiiy hududlar uchun geoaxborot 
tizimi modelini ishlab chiqishda e’tibor qaratilishi lozim bo‘lgan muhim xususiyatlar aniqlandi:

- geoaxborot tizimlari umumqabul qilingan geografik koordinatalar tizimi bazasida ishlab chiqilishi;
- geoaxborot tizimlariga kiritiladigan axborotlar, birinchidan, alohida muhofaza qilinadigan hududlarda davlat 

kadastri qoidalariga asosan yuritilishi; ikkinchidan, mazkur hududlarning boy tabiiy resurslari va mukammalligini 
maksimal darajada ifodalay olishi hamda har bir foydalanuvchi zaruriy axborot hajmini mustaqil belgilay olishi;

- modeldagi shartli belgi va qisqartmalar barcha uchun intuitiv tushunarli bo‘lishi.
Geoaxborot tizimi modelidan turli sohalarda, ayniqsa alohida muhofaza qilinadigan tabiiy hududlarni 

boshqarishda, ilmiy tadqiqotlar, ta’lim va tarbiya jarayonlarida hamda turizmni rivojlantirishda ham qo‘llash 
mumkin. Keyingi vaqtlarda geoaxborot tizimlarining qo‘llanilishini turizm sohasida turistik marshrutlarni 
ishlab chiqishda, internetning elektron kataloglarida hududlarning turli tematik kartalarini, bukletlarini, sxema 
va taqdimotlarini tayyorlashda foydalanish mumkin. Bunday kataloglar barcha xohlovchilar uchun hududlar 
qanday tabiiy boyliklarni o‘zida mujassamlashtirganligi va saqlab kelayotganligini, hamda ularni asrab-avaylash 
nechog‘lik ahamiyatli ekanligini ko‘rsatib beradi.

Tavsiya qilingan zamonaviy geoaxborot tizimi modeli biologik xilma-xillikning davlat monitoringini 
o‘tkazishga va davlat kadastrining yagona axborot-ma’lumotlar bazasini yaratishga xizmat qiladi.

